
Tejovardhanastotram Varamahaganapati Mantraksharavalistotram

தேஜோவர்த⁴நஸ்தோத்ரம் அத²வா வரமஹாக³ணபதி
மந்த்ராக்ஷராவளிஸ்தோத்ரம்

ஶ்ரீக³ணேஶாய நம: ॥
விநா தபோ விநா த்⁴யாநம் விநா ஹோமம் விநா ஜபம் ।
அநாயாஸேந விக்⁴நேஶப்ரீணநம் வத³ மே ப்ரபோ⁴ ॥ 1॥
ஈஶ்வர உவாச ।
மந்த்ராக்ஷராவளிஸ்தோத்ரம் ஸர்வஸௌபா⁴க்³யவர்த⁴நம் ।
து³ர்லப⁴ம் து³ஷ்டமநஸாம் ஸுலப⁴ம் ஶுத்³த⁴சேதஸாம் ॥ 2॥
மஹாக³ணபதிப்ரீதிப்ரதிபாத³கமஞ்ஜஸா ।
கத²யாமி க⁴நஶ்ரோணி கர்ணாப்⁴யாமவதம்ஸய ॥ 3॥
ஓங்காரவலயாகாரமுஞ்சத்கல்லோலமாலிநம் ।
ஐக்ஷவம் சேதஸா வீக்ஷே ஸிந்து⁴ஸந்து⁴க்ஷிதஸ்வநம் ॥ 4॥
ஶ்ரீமதஶ்சாஸ்ய ஜலதே⁴ரந்தரப்⁴யுதி³தம் நும: ।
மணித்³வீபம் மதா³கல்பமஹாகல்பம் மஹோத³யம் ॥ 5॥
ஹ்ரீதிமாத³த⁴தா தா⁴ம்நா தா⁴ம்நாமீஶகிஶோரகே ।
கல்போத்³யாநஸ்தி²தம் வந்தே³ பா⁴ஸ்வந்தம் மணிமண்ட³பம் ॥ 6॥
க்லீப³ஸ்யாபி ஸ்மரோந்மாத³காரிஶ‍்ரு’ங்கா³ரஶாலிந: ।
தந்மத்⁴யே க³ணநாத²ஸ்ய மணிஸிம்ஹாஸநம் ப⁴ஜே ॥ 7॥
க்³லௌம் கலாபி⁴ரிவாஞ்சா²மிஸ்தீவ்ராதி³நவஶக்திபி: ⁴ ।
ஸுஷ்டம் லிபிமயம் பத்³மம் த⁴ர்மாத்³யாஶ்ரயமாஶ்ரயே ॥ 8॥
க³ம்பீ⁴ரமிவ தத்ராப்³தி⁴ம் வஸந்தம் த்ர்யஸ்ரமண்ட³லே ।
உத்ஸங்க³தலலக்ஷ்மீகமுத்³யதிக்³மாம்ஶுபாடலம் ॥ 9॥
க³தே³க்ஷுகாமுகருஜா சக்ராம்பு³ஜகு³ணோத்பலே ।
வ்ரீஹ்மக்³ரநிஜத³ந்தாக்³ரம் பூ⁴ஷிதம் மாதுலிங்க³கை: ॥ 10॥

ணஷஷ்ட²வர்ணவாச்யஸ்ய தா³ரித்³ர்யஸ்ய விப⁴ஞ்ஜநை: ।
ஏதைரேகாத³ஶகராநலம் குர்வாணமுந்மத³ம் ॥ 11॥
பராநந்த³மயம் ப⁴க்தப்ரத்யூஹவ்யூஹநாஶநம் ।
பரமார்த²ப்ரபோ³தா⁴ப்³தி⁴ம் பஶ்யாமி க³ணநாயகம் ॥ 12॥
தத்புர: ப்ரஸ்பு²ரத்³பி³ல்வமூலபீட²ஸமாஶ்ரயௌ ।
ரமாரமேஶௌ விம்ரு’ஶாம்யேவஶுப⁴தா³யகௌ ॥ 13॥
யேந த³க்ஷிணபா⁴க³ஸ்த²ந்யக்³ரோத⁴தலமாஸ்தி²தம் ।
ஸகலம் ஸாயுத⁴ம் வந்தே³ தம் ஸாம்ப³ம் பரமேஶ்வரம் ॥ 14॥
வரஸம்போ⁴க³ரஸிகௌ பஶ்சிமே பிப்பலாஶ்ரயௌ ।
ரமணீயதரௌ வந்தே³ ரதிபுஷ்பஶிலீமுகௌ² । 15॥
ரமமாணௌ க³ணேஶாநோத்தரதி³க்ப²லிநீதலே ।
பூ⁴பூ⁴த⁴ராம்பு³தா³ராபௌ⁴ ப⁴ஜே பு⁴வநபாலகௌ ॥ 16॥
வநமாலாவபுர்ஜ்யோதிகடா³ரிதககுப்தடா: ।
ஹ்ரு’த³யாதி³ரங்க³தே³வி ரங்க³ரக்ஷாக்ரு’தே நம: ॥ 17॥
ரத³காண்ட³ருசிஜ்யோத்ஸ்நாகாஶக³ண்ட³ஸ்ரவந்மத³ம் ।
ரு’த்⁴யாஶ்லேஷக்ரு’தாமோத³மாமோத³ம் தே³வமாஶ்ரயே ॥ 18॥
த³லத்கபோலவிக³லம் மத³தா⁴ராப³லாஹகம் ।
ஸம்ரு’த்³தி⁴தஙிதா³ஶ்லிஷ்டம் ப்ரமோத³ம் ஹ்ரு’தி³ பா⁴வயே ॥ 19॥
ஸகாந்திகாந்திதிலகாபரிரப்³த⁴தநும் ப⁴ஜே ।
பு⁴ஜப்ரகாண்ட³ஸச்சா²யம் ஸுமுக²ம் கல்பபாத³பம் ॥ 20॥
வந்தே³ துந்தி³லமிந்தா⁴நம் சந்த்³ரகந்த³லஶீதலம் ।
து³ர்முக²ம் மத³நாவத்யா நிர்மிதாலிங்கி³நம் புரா ॥ 21॥
ஜம்ப⁴வைரிக்ரு’தாப்⁴யர்ச்யௌ ஜக³த³ப்⁴யுத³யப்ரபௌ⁴ ।
அஹம் மத³த்³ரவாவிக்⁴நௌ ஹதயே ஏநஸாம் ஶ்ரயே ॥ 22॥
நம: ஶ‍்ரு’ங்கா³ரருசிரௌ நமத்ஸர்வஸுராஸுரௌ ।
த்³ராவிணீவிக்⁴நகர்தாரௌ த்³ராவயேதாம் த³ரித்³ரதாம் ॥ 23॥
மேது³ரம் மௌக்திகாஸாரம் வர்ஷந்தௌ ப⁴க்திஶாலிநாம் ।
வஸுதா⁴ராஶங்க²நிதி⁴வாக்யபுஷ்பாஞ்ஜலிநா ஸ்தும: ॥ 24॥

2 sanskritdocuments.org



தேஜோவர்த⁴நஸ்தோத்ரம் அத²வா வரமஹாக³ணபதி மந்த்ராக்ஷராவளிஸ்தோத்ரம்

வர்ஷந்தௌ ரத்நவர்ஷேண ப³லத்³வாலாதபஸ்விபௌ ।
வரதா³நுமதௌ வந்தே³ வஸுதா⁴பத்³மஶேவதீ⁴ ॥ 25॥
ஶமதாதி⁴மஹாவ்யாதி⁴ஸாந்த்³ராநந்த³கரம்பி³தா: ।
ப்³ராஹ்மம்யாதீ:³ கலயே ஶக்தீ: ஶக்தீநாமபி⁴வ்ரு’த்³த⁴யே ॥ 26॥
மாமவந்து மஹேந்த்³ராத்³யா: தி³க்பாலா: த³ர்பஶாலிந: ।
தம் நும:ஶ்ரீக³ணாதீ⁴ஶம் ஸவாஹாயுத⁴ஶக்திகம் ॥ 27॥
நவீநபல்லச்சா²யாதா³யாத³வபுருஜ்வலம்
மத³ஸ்ய கடநிஷ்யந்த³ஸ்ரோத ஸ்வித்கடகோத³ரம் ॥ 28॥
யஜமாநதநும் யாக³ரூபிணம் யஜ்ஞபுருஷம் ।
யமம் யமவதாமர்ச்ய யத்நபா⁴ஜாமது³ர்லப⁴ம் ॥ 29॥
ஸ்வாரஸ்யம் பரமாநந்த³ஸ்வரூபம் ஸ்வயமுத்³க³தம் ।
ஸ்வயம் ஹவ்யம் ஸ்வயம் வைத⁴ம் ஸ்வயம் க்ரு’த்யம் த்ரயீகரம் ॥ 30॥
ஹாரகேயூரமுகுடகிங்கிணீக³த³குண்ட³லை: ।
அலங்க்ரு’தம் ச விக்⁴நாநாம் ஹர்தாரம் தே³வமாஶ்ரயே ॥ 31॥
மந்த்ராக்ஷராவளிஸ்தோத்ரம் கதி²தம் தவ ஸுந்த³ரி ।
ஸமஸ்தமீப்ஸிதம் தேந ஸம்பாத³ய ஶிவே ஶிவம் ॥ 32॥
இதி தேஜோவர்த⁴நஸ்தோத்ரம் அத²வா மந்த்ராக்ஷராவளிஸ்தோத்ரம் ஸம்பூர்ணம் ॥
ௐ ஶ்ரீம் ஹ்ரீம் க்லீம் க்³லௌம் க³ம் க³ணபதயே வரவரத³
ஸர்வஜநம் மே வஶமாநய ஸ்வாஹா ।
ஶ்ரீவரமஹாக³ணபதிமந்த்ராக்ஷராவளிஸ்தோத்ரம்
க³ணபதிமந்த்ராக்ஷராவளி:

